
Mrityunjaya Pushpanjali

మృత్యుఞ్జయపుష్పాఞ్జలిః 

ఖణ్డః  ౧
శశిశకలాఞ్చితకుఞ్చితపిఙ్గజటాతడిదుజ్వలమూర్ధతలం 

భాలవిలోచనమఞ్జనమఞ్జులనీలగలం   శితశూలధరమ్ ।
ఫణిగణభూషణమాకలయే తవ భీమమిదం శివమఙ్గమహం

శ్వేతవనాలయ,కాలవిమర్దన , భక్తజనార్దన , విశ్వపతే ॥ ౧॥
ఖణ్డః  ౨

పఞ్చాక్షరవర్ణమాలాస్తోత్రమ్   ।
ఓఙ్కారశుక్తిపుటముక్తామణిం శివమహఙ్కారభఞ్జనకరం

హ్యీఙ్కారతత్వలలిలతార్ధే భజామి హృది సఙ్కాశమానవపుషమ్ ।
త్వాఙ్కాలఖణ్డన ,భుజఙ్గేన్ద్రమణ్డన   , వృషాఙ్కాత్మకం శిఖిశిఖా-

సఙ్కాశపిఙ్గలజటాజుటసఙ్గతశశాఙ్కాభిరామశిరసమ్   ॥ ౧॥
నక్తన్దివం  భయదవిన్తాతురం సమనురక్తం దురన్తవిషయే

రిక్తం గుణైః  సుజనకామ్యైర్మనో  మమ తు తిక్తం చ పాతకశతైః  ।
వ్యక్తం  భవత్యుపహరామి; ప్రసీద  కురు భక్తం విషశన, విభో,

ముక్తం భయాద్భవతు సత్కర్మనిర్వహణశక్తం చ జీవితమిదమ్ ॥ ౨॥
మత్ర్యం  భవచరణపాథోజసేవినమమత్ర్యం  కరోఽపి భగవన్;
సత్యం మమాస్తు రతిరేతద్భవద్భజనకృత్యం విధాతుముచితమ్ ।

అత్యన్తపావననిలోపాన్తవాసపర,మృత్యుఞ్జయాఖిలపతే ,
శ్రుత్యన్తగోచరమహాతత్వరూప  ,మయి నిత్యం ప్రసీదతు  భవాన్ ॥ ౩॥

శిఞ్జానపాదకటకానన్దనృత్తరతకఞ్జాభిరామచరణం   
త్వఞ్జాహ్యవీధవలమాలాసముల్లసనసఞ్జాతశోభముకుటమ్    ।

భఞ్జానమన్తకనఙ్గాన్తకం    సుకృతపుఞ్జాభిగమ్యమమలం
సఞ్జల్పితస్తుతివిరిఞ్జాదిసేవ్యమిహరఞ్జద్రసం     హృది భజే ॥ ౪॥

వాతాశనాకలితభూషాగణం భసితపూతాఙ్గరాగమహితం

1



మృత్యుఞ్జయపుష్పాఞ్జలిః 

శీతంశుభాస్కరహుతాశాక్షముల్లసితభూతావలీపరిగతమ్  ।
హే తాణ్డవగప్రియ  , చిదానన్దరూప , పరిభూతాన్తకం తవ వపు-

ర్భీతాభయప్రదముపాసే ; ప్రసీద  మయి జాతానుకమ్పమనిశమ్ ॥ ౫॥
యత్ర ప్రభో , పరమభక్తో మృకణ్డమునిపుత్రస్తవాఙ్ఘ్రిభజనా    -

దత్రస్తభావమిహ   లేభే యమాదపి పరిత్రాసితాఖిలజనాత్  ।
తత్ర స్వధామని పరకోడనామని చరిత్రప్రశస్తిమహితే  

క్షేత్రే విభాసి జగతాం భాగ్యరాశిరతిమాత్రం , ప్రసిద  భగవన్! ॥ ౬॥
మహాదేవ,స్వామిన్,మధురకరుణాదివ్యజలధే,
పరకోడావాస,ప్రకటితనిజైశ్వర్యమహిమన్   ।

స్తవైరేభిర్విల్వైస్తవ    చరణయోరర్చనమహం
కరోమి త్వం భక్త్యా కలితమిదమఙ్గీకురు  విభో! ॥ ౭॥

ఇహానేకైర్మన్త్రైర్బహుభిరపి   తన్త్రైర్నియమితం
భవత్పూజాహోమాదికమహమశక్తో రచయితుమ్ ।

జుహోమి బ్రహ్మాగ్నౌ  త్వయి హవిరిదం మానసమయం
గృహాణ త్వం మృత్యుఞ్జయ , వరద,పూర్ణాహుతిమిమామ్  ॥ ౮॥

భవారణ్యే ఘోరే విషయరసనవ్యోలపచయైః
సమాచ్ఛన్నే కూపే నిరతిశయదుఃఖే నిపతితమ్ ।

పశుం క్రన్దన్తం    మాం కరుణకరుణం,పాహి కృపయా
స్వధర్మానుష్ఠానం  ఖలు సముచితం తే పశుపతే! ॥ ౯॥

ఇహ శ్వేతారణ్యే భువనవిదితే సర్వమహితే
మహాసిద్ధిక్షేత్రే  సకరుణ, భవన్తం భయహరమ్ ।

సమభ్యచ్ర్య  ప్రేష్ఠాం   గతిమసులభాం ప్రాప  సుకృతీ
మునిర్మార్కణ్డేయస్తవ  హి మహిమాఽయం విజయతే ॥ ౧౦॥

పరం బ్రహ్మ  స్వేచ్ఛాకలితశివలిఙ్గాత్మకవపుః
ప్రతిష్ఠాం   క్షేత్రేఽస్మిన్  స్వయముపగతం భాసి భగవన్ ।

ఇహాభేదం విష్ణోస్తవ   చ దదృశుః కాలనిధనే
మహే భక్తోత్తంసా  ముదితమనసో విస్మయవశాః ॥ ౧౧॥

ధృతద్వైతం  రూపం పునరపరమేతత్తవ నిలా-

సరిత్తీరేఽదూరే పరిలసతి నావాఖ్యనిలయే ।

యదమ్భోదానీలం కరకలితశఙ్ఖారివిలసద్
గదాపద్మం పద్మాసుకృతనిలయం మఞ్జుహసితమ్  ॥ ౧౨॥

లసద్ద్వైతాద్వైతం   పరమశివ, శమ్భో, తవ వపుః
పరానన్దాకారం  మనసి మమ నిర్భాతు సతతమ్ ।

యతోఽహం భయాసం విగలితభవక్లేశనివహః
స్వధర్మానుష్ఠానైస్తవ    విరచయన్ సేవనవిధిమ్ ॥ ౧౩॥

పరాశక్తిః సూక్ష్మా భవతి పరమం తత్త్వమిహ వై
వదత్త్యోతప్రోతం  జగదితి చ వైజ్ఞానికవరాః   ।

ప్రభో , త్వల్సాన్నిధ్యాదియమపి పరిస్పన్దకుశలా
హ్రధిష్ఠానం   ముఖ్యం త్వమసి జగతస్తే నతిరియమ్ ॥ ౧౪॥

భవన్నిష్ఠం  చిత్తే భవతు భగవన్,వాగపి భవత్-
స్తుతౌ సక్తా నిత్యం, వపురపి భవత్సేవనరతమ్ ।

వికాసోఽయం భక్తేర్మధురమధునిష్యన్దసుభగః
పరప్రేమాకార , ప్రసరతు  మమాత్మన్యనుదినమ్ ॥ ౧౫॥

ప్రవృద్ధాయాం   భరతౌ భవతి హృదయం నిర్మలతరం
సమస్తం కర్మ త్వచ్చరణవరివస్యాఽపి చ భవేత్ ।

తతో జానీయాం త్వాం నిరతిశయచైతన్యవపుషం
పరబ్రహ్మాభిఖ్యం  శివమఖిలలోకైకపితరమ్  ॥ ౧౬॥

అఖణ్డే బ్రహ్మాణ్డే  నిరుపమచిదానన్దవపుషం
స్వయా శక్త్యా సాకం కృతనటనలీలావిలసితమ్ ।

తథా సూక్ష్మాత్మానం స్థితమణుషు  సూక్ష్మేషు భగవన్,
భవన్తం సంవీక్ష్య ప్రతికలముపేయాం  హృది ముదమ్ ॥ ౧౭॥

నటేశ, త్వత్తాలప్రసరసుభగం  జీవితమిదం
ప్రభో , జీవన్ముక్తిః ఖలు నిగదితా శాస్త్రసరణౌ  ।

పదేఽస్మిన్నుత్తుఙ్గే గిరిశ, గిరిశ‍ృఙ్గే పశురయం
విహర్తుం శక్తః  స్యాద్యది భవతి భక్తః పశుపతే! ॥ ౧౮॥

పరక్రోడావాసిన్ , పరమశివ,మృత్యుఞ్జయ ,మనో-

భవారాతే, భక్తప్రియ , గిరిసుతాఽలిఙ్గితతనో ,

విపన్నిస్తారం మే ప్రదిశ  భగవన్,మాం కురు భవత్-

పాదామ్భోజే భక్తం; న ఖలు న ఖలు ప్రాథ్ర్యమపరమ్   ॥ ౧౯॥
ఇతి శ్రీవాసుదేవన్  ఏలయథేన విరచితా మృత్యుఞ్జయపుష్పాఞ్జలిః   సమాప్తా ।

